
GOUVÈNÈ CUOMO ANONSE $2,9 MILYON DOLA NAN SIBVANSYON POU SIPÒTE 

ENSTALASYON MILITÈ ETA NEW YORK 
 

Baz Militè Eta New York Konsidere pou Plis pase 10.000 Djòb ak Prèske 

$2 Milyon Dola nan Enpak Ekonomik 

 

Jodi a, Gouvènè Andrew M. Cuomo te anonse yo bay yon sibvansyon $2,9 milyon dola nan pou ede 

minisipalite ak òganizasyon kominotè lokal yo sipòte ak ranfòse enstalasyon militè New York ki menase 

pou jwenn diminisyon nan defans nan Kongrè a.  

 

Sibvansyon pou Konsèvasyon Baz Militè a se yon pati efò eta a pou pwoteje mwayen Lagad Nasyonal 

New York apre Ouragan Sandy, epitou pou pwoteje opòtinite ekonomik ak opòtinite travay gwo 

enstalasyon militè yo ofri toupatou nan eta a. Yo te deplwaye manm fòs lame yo nan chak baz ayeryèn 

New York pandan Ouragan Sandy.  

 

Gouvènè Cuomo di konsa, “Enstalasyon militè New York se yon gwo faktè pou ekonomi lokal yo, epi n ap 

batay pou kenbe baz sa yo fò ak pwoteje, isit la nan eta nou an. Pandan Ouragan Sandy epi apre ouragan 

an, nou te wè pandan anpil fwa kijan anplwaye militè nou yo ki nan liy devan, t ap ede sitwayen yo, bay 

pwoteksyon nan lari nou yo, epitou distribiye materyèl enpòtan ba moun ki te nan bezwen. Sibvansyon 

sa yo pral ede kominote ki toupatou nan Eta New York antre nan efò eta a pou konsève enstalasyon 

militè enpòtan sa yo ak anpil milye djòb an prèske $2 milyon dola nan enpak ekonomik baz yo sipòte.” 

 

Enstalasyon militè Eta New York kontinye ap jwenn menas kontrent bidjè federal. Sibvansyon Gouvènè a 

anonse jodi a pral ede ankouraje, amelyore ak pwoteje baz New York yo. Baz militè Eta a reprezante plis 

pase 10.000 djòb dirèk ki gen salè dirèk $688 milyon dola ak $1,9 milya dola enpak ekonomik.  

 

Prezidan, Direktè Jeneral ak Manm Komisyon Empire State Development, Kenneth Adams, di konsa, 

“Anba kalite dirijan Gouvènè Cuomo, n ap itilize tout zouti posib pou asire baz militè nou yo ki tèlman 

enpòtan pou sekirite nasyon nou an ak ranfòsman ekonomi lokal nou yo rete isit la ak grandi isit la. 

Sibvansyon sa yo pral ede pwoteje enstalasyon militè nou yo kont menas fèmti, epi y ap konsève yon 

sous djòb enpòtan ak aktivite ekonomik.” 

Yo pral bay sibvansyon – Empire State Development bay ak administre yo – pou òganizasyon k ap bay 

sipò yo nan baz afilye yo: 

Baz Òganizasyon Sibvansyon Itilizasyon Lajan 

Fort Drum Fort Drum Regional 

Health Planning 

Organization 

$300.000 

dola 

FDRHP pral itilize lajan 

sibvansyon sa a pou agrandi 

ak amelyore tretman medikal 

pou sòlda ak fanmi yo ki nan 

ak ozalantou Fort Drum.  

Fort Drum Fort Drum Regional 

Liaison Organization 

$300.000 

dola 

FDRLO pral itilize lajan 

sibvansyon sa a pou bati ak 

amelyore lojman, sèvis 

transpò ak enfrastrikti 

edikasyon ki nan Fort Drum, 

epitou pou sipòte enpòtans 

misyon ak anplwaye 10yèm 

Divizyon Montay la.  

Gabreski 

ANGB 

Suffolk County 

Economic 

Development 

$126,686 Konte Suffolk pral itilize lajan 

sibvansyon sa a pou sipòte sèl 

misyon 106yèm Zèl Sekou epi 

pou agrandi posiblite pou 

operasyon entèn avèk 

sekouris ijans yo nan 

katastwòf lokal ak nan 

katastwòf nasyonal. 

Hancock 

Field ANGB 

CenterState CEO $100.000 

dola 

CenterState CEO pral itilize 

lajan sibvansyon sa a pou 

sipòte enpòtans 174yèm Zèl 

Sekou nan defans nasyonal.  

Niagara Falls 

ARS 

Niagara County 

Center for Economic 

Development 

$300.000 

dola 

Konte Niagara pral itilize lajan 

sibvansyon sa a pou sipòte 

enpòtans 914yèm ak 107yèm Zèl 

Sekou nan eta a ak nasyon an, 

epi pou sipòte devlopman 

mendèv lokal nan domèn ki 

asosye avèk misyon inite a.  

Niagara Falls 

ARS 

Niagara Military 

Affairs Council 

$125.000 

dola 

NIMAC pral itilize lajan 

sibvansyon sa a pou sipòte 

planifikasyon, devlopman 

sitwèb ak evènman pou 

sipòte yon bona avni pou 

misyon 914yèm ak 107yèm Zèl 

Transpò.  

Rome Lab Central New York 

Defense Alliance 

$300.000 

dola 

CNYDA pral itilize lajan 

sibvansyon sa a pou sipòte 

enpòtans Air Force Research 

Lab nan Rome, New York nan 

rejyon an ak nan nasyon an.  

Rome Lab Griffiss Institute $298.534 

dola 

Griffiss Institute pral itilize 

lajan sibvansyon sa a pou 

devlope ak ajoute nan 

prezans Sant Analiz 

Enfòmasyon Depatman 

Defans enpòtan ki nan 

Mohawk Valley. 

Rome Lab Griffiss Local 

Development 

Corporation 

$300.000 

dola 

GLDC pral itilize lajan 

sibvansyon sa a pou bay èd 

nan modèl ak planifikasyon 

pou yon agrandisman ki 

pwopoze nan sant Griffiss 

Institute pou amelyore 

opòtinite pou edikasyon ak 

fòmasyon nan tèt ansanm 

avèk Air Force Research Lab ki 

nan Rome, New York.  

Rome Lab Mohawk Valley EDGE $300.000 

dola 

Mohawk Valley EDGE pral 

itilize lajan sibvansyon sa a 

pou angaje nan devlopman 

yon patenarya pami aksyonè 

piblik, prive ak akademik pou 

amelyore mwayen rechèch 

Eta New York nan entènèt 

pou sipòte Air Force Research 

Lab ki nan Rome, New York.  

Stratton 

ANGB 

Schenectady Military 

Affairs Council 

(Schenectady County 

Chamber Foundation) 

$125.000 

dola 

SMAC pral itilize lajan 

sibvansyon sa a pou sipòte sèl 

misyon polè 109yèm Zèl 

Sekou a. 

Watervliet 

Arsenal 

Arsenal Business and 

Technology 

Partnership 

$300.000 

dola 

Arsenal Business and 

Technology Partnership pral 

itilize lajan sibvansyon sa a 

pou asire dirabilite alontèm 

sèl rechèch ak mwayen 

manifakti Watervliet Arsenal. 

TOTAL 
 

$2.875.220 

milyon 

dola 

 

 

Òganizasyon ki resevwa sibvansyon sa yo kapab itilize lajan an pou kominike enpòtans baz lokal yo ak 

misyon yo; pou amelyore sant militè ki la deja; pou ankouraje lòt misyon pou inite militè ki baze nan 

New York; epitou pou fè lòt efò pou sipòte oswa agrandi prezans baz militè yo ki nan New York. 

Òganizasyon ki resevwa sibvansyon yo ap jwenn lajan lokal ak lajan prive pou agrandi efò yo pidevan 

 

Yo ka pa itilize sibvansyon yo pou peye, konsève oswa anboche lòbiyis oswa antrepriz lòbi, epitou 

òganizasyon ki resevwa sibvansyon yo pa ka gen lòbiyis nan anplwaye egzekitif yo oswa nan konsèy 

administrasyon yo.  

 

Niagara Falls Air Reserve Station 

 

Senatè George D. Maziarz di konsa, “Mwen vle Gouvènè Andrew Cuomo mèsi pou patenarya li nan 

jwenn èd enpòtan sa a nan eta a pou sipòte Niagara Falls Air Reserve Station. Kounye a, plis pase anvan, 

nou bezwen sipòte efò k ap fèt san pran souf pou ranfòse baz ayeryen nou an yon fason pou li kontinye 

jwe yon wòl enpòtan nan defans nasyonal nou ak nan ekonomi Western New York. Sitwayen-sòlda brav 

nou yo ak tout gason ak fanm yo anplwaye nan baz ayeryen an merite angajman sa a ak sipò nou.” 

 

Manm Asanble John Ceretto di konsa, “Sibvansyon sa yo pou Niagara County Center for Economic 

Development and Niagara Military Affairs Council se etap ki enpòtan pou konsève Niagara Falls Air 

Reserve Station. Mwen gen anpil rekonesans pou Gouvènè Cuomo poutèt li rekonèt enpòtans Baz 

Ayeryen pou ekonomi lokal nou an ak patenarya sa a avèk de (2) ajans lokal trè enpòtan sa yo pou asire 

Niagara Falls Air Reserve Station rete nan Konte Niagara pou anpil ane k ap vini yo.” 

William Ross, Prezidan Lejislati Konte Niagara, di konsa, “Nou di Gouvènè Cuomo mèsi pou kalite dirijan 

li ak prevwayans li nan devlopman sibvansyon sa a, epitou poutèt li bay sibvansyon sa a pou Konte 

Niagara. De (2) fwa nou te gen siksè nan konvenk ofisyèl federal yo pou fè yo konnen Niagara Falls Air 

Reserve Station (NFARS) non sèlman enpòtan pou sekirite ak preparasyon nasyon nou an, men tou pou 

ekonomi rejyon nou an. Sibvansyon sa a ap asire n ap kontinye jwenn resous pou devlope ak fè dosye sa 

a, epitou pou kontinye operasyon militè nou yo nan NFARS. Mwen gen rekonesans pou Gouvènè a ak 

pou tout kamarad li yo nan lejislati a ki te travay di anpil pou ede jwenn sibvansyon sa a.” 

 

Merrell Lane, Prezidan, Niagara Military Affairs Council, di konsa, “Nou bat bravo pou prevwayans 

Gouvènè a aksyon li pou travay avèk kominote ak gwoup aksyon kominotè sa yo ki sipòte Baz Militè New 

York ki se yon eleman enpòtan pou defans nasyon nou a ak pou ekonomik New York. Depi ane 1995, 

Niagara Military Affairs Council t ap sipòte san pran souf gason ak fanm ki estasyone nan Niagara Falls 

Air Reserve Station. Nou pa ka rann pou patenarya sa a k ap kontinye avèk Gouvènè Cuomo ak ekip li 

pou asire dirabilite ak ranfòsman Baz la alontèm, ak de (2) Inite ki nan Niagara Falls Air Reserve Station.”  

 

Fort Drum 

 

Senatè Patty Ritchie di konsa, “Fort Drum se yon gwo pati kominote ak ekonomi North Country, epi l ap 

asire Albany ak rès New York rekonèt enpòtans li se youn nan priyorite prensipal mwen yo. Twoup 10yèm 

Divizyon Montay se pwent lans lan nan defans nasyon nou an, pòs la se pi gwo patwon North Country, 

epi sòlda ak fanmi Fort Drum se zanmi ak vwazen nou. Kounye a, avèk kalite dirijan Gouvènè Cuomo ak 

finansman enpòtan sa a, n ap nan yon pi bon pozisyon pou rakonte istwa sa a ba rès nasyon an tou, 

epitou pou ede ranfòse ak pwoteje resous enpòtan fiti New York.” 

 

Manm Asanble Addie Russell di konsa, “Wòl mondyal FDRLO depi lontan epi pa twò lontan FDRHPO te 

kontribiye anpil nan kwasans ak agrandisman sèvis ak resous kominote a, ki enpòtan pou satisfè bezwen 

fanmi sivil ak militè nou yo, Fort Drum Region, ak 10yèm Divizyon Montay. Anons ki fèt jodi a ki endike eta 

a pral bay lajan sibvansyon pou yo kapab kontinye travay yo pou sipòte konsèvasyon Fort Drum ak 10yèm 

Divizyon Montay se non sèlman yon gwo nouvèl pou rejyon an, men tou yon temwayaj pou kalite ak 

efikasite jeneral FDRLO ak FDRHPO.”  

 

Elizabeth Fipps, Prezidan Fort Drum Regional Liaison Organization, di konsa “Sou non Konsèy 

Administrasyon, anplwaye ak manm FDRLO, mwen vle di Gouvènè Cuomo mèsi pou rekonesans li ak 

enpòtans li wè nan efò lokal nou pou sipòte Fort Drum. Antan yon kominote defans, nou dwe ak 

kontinye sipòte Sòlda 10yèm Divizyon Montay, epitou nou dwe konnen kijan yo enpòtan ak kijan Fort 

Drum fèt pou sekirite Nasyon nou an. Nan moman ensètitid sa yo konsènan fiti priyorite Defans yo, nou 

pa ka tann pou patisipe nan efò Gouvènè a pou bay sekirite pou rejyon nou an, epitou nou swete misyon 

militè agrandi ak prezans li nan Eta New York an nan North Country.” 

 

Carl McLaughlin, Direktè Egzekitif Fort Drum Regional Liaison Organization, di konsa, “Sibvansyon sa yo 

se pati angajman Gouvènè Cuomo pou asire yon prezans militè k ap kontinye nan Fort Drum. Sibvansyon 

sa yo ap asire noumenm, FDRLO and FDRHPO, ap kontinye ankouraje ak fè konnen tout pati epi sitou 

pati pi gwo kominote defans nasyonal la, kijan Fort Drum ak 10yèm Divizyon Montay enpòtan pou nasyon 

an. Fort Drum ak 10yèm MD se sa ki ‘planifye, nan pozisyon, ak pwouve, ak ‘inite responsab’ pou kèlkeswa 

bezwen nasyonal nou genyen.  Epitou, Fort Drum se yon pati enpòtan tisi sosyal ak ekonomik North 

Country k ap ede fè nou vin youn nan kominote espesyal Eta New York.”  

 

Thomas H. Carman, Prezidan, Fort Drum Regional Health Planning Organization, di konsa, “Nou kontan 

poutèt Eta New York te apwouve aplikasyon pou sibvansyon sa a, epitou poutèt li rekonèt kijan FDRHPO 

enpòtan nan satisfè bezwen Fort Drum ak sèl patenarya militè/kominote sa a. Menmsi travay FDRHPO 

konsantre sou Drum, li bay avantaj tou pou tout kominote North Country nou an.” 

 

Rome Lab 

 

Senatè Joe Griffo di konsa, “Anplis wòl enpòtan li jwe nan kenbe Lamerik an sekirite ak nan defann konte 

nou an, Rome Laboratory se yon pati enpòtan nan Mohawk Valley, k ap sipòte anpil santèn djòb ak 

envestisman nan Rome ak toupatou nan rejyon an. Mwen bat bravo pou travay Gouvènè Cuomo ap fè 

pou anpeche baz sa yo jwenn rediksyon nan lajan federal, epitou sibvansyon sa yo ap pèmèt 

òganizasyon lokal yo batay sou non Rome Lab.” 

 

Manm Asanble Anthony J. Brindisi di konsa, “Sibvansyon sa yo pral ede mete aksyonè piblik, prive ak 

akademik chita ansanm pou sipòte mwayen rechèch Eta New York nan entènèt pou sipòte Air Force 

Research Laboratory ki nan Rome. Pwojè sa yo pral ranfòse wòl Eta New York kòm yon premye eta nan 

sekirite nan entènèt, pandan y ap amelyore ekonomi eta ak rejyon nou an anmenmtan, ak travay 

pozisyon li pou evite fiti rediksyon lajan defans nan Eta New York.” 

 

Bill Wolf, Direktè Egzekitif, Griffiss Institute, di konsa, “Nou gen rekonesans pou Eta New York pou 

patenarya ak resous pou kontinye agrandi gwoup Teknoloji Enfòmasyon nan Mohawk Valley. Sibvansyon 

sa a pral pèmèt Griffiss Institute ede sipòte agrandisman Cybersecurity Information Analysis Center ki te 

jwenn sibvansyon pou Quanterion Solutions, epi pou ede yo jwenn sibvansyon deziyasyon Homeland 

Security Information Analysis Center.” 

 

Steve DiMeo, Prezidan Mohawk Valley EDGE, di konsa, “NOU di Gouvènè Cuomo ak Lejislati Eta a mèsi 

poutèt yo deziyen lajan pou ede ranfòse ak amelyore valè fonksyon militè enpòtan toupatou nan Eta 

New York. Anons finansman jodi a pou EDGE ak GLDC pral sipòte plan pou agrandi sant Griffiss Institute 

pou adapte opòtinite kwasans yo nan edikasyon ak fòmasyon, aplikasyon enfòmatik, ak aktivite rechèch 

nan entènèt. Sa a se yon lòt endikasyon angajman Gouvènè Cuomo pou AFRL Rome epi pou sible 

envestisman estratejik Eta a k ap amelyore ekosistèm solid ki fè New York vin yon premye sant sekirite 

nan entènèt ak mwayen teknoloji enfòmasyon.” 

 

Mary Carol Chrusicicki, Direktè Egzekitif Central New York Defense Alliance, di konsa, “Nou gen 

rekonesans pou Gouvènè a ak Eta New York pou sibvansyon sa a. CNYDA vle kontinye travay pou sipòte 

ak devlope New York and AFRL Rome kòm yon Sant Ekselans pou Sibè ak Teknoloji Enfòmasyon. New 

York gen yon gwo ekosistèm rezo fò ki gen ti antreprenè ak gwo antreprenè defans, konpayi teknik 

avanse, ak kolèj ak inivèsite piblik ak prive. Finansman sa a pral pèmèt nou pwoteje ak konsève 

fòtrès nou.”  

 

Stratton Air National Guard Base 

 

Senatè Hugh T. Farley di konsa, “109yèm Zèl Transpò a bay yon sèvis enpòtan ak inik pou nasyon nou an, 

epi nou fyè anpil pou efò ak reyalizasyon yo. Yo reprezante yon pati enpòtan tou nan kominote ak 

ekonomi lokal nou an. Mwen bat bravo pou efò Gouvènè Cuomo ak kominote a poutèt yo sipòte ak 

konsève Stratton Air Base ak 109yèm Zèl Transpò.” 

 

Manm Asanble James Tedisco di konsa, “109yèm Zèl Transpò ki nan Stratton Air National Guard Base ki 

nan Glenville se sèl sant Ozetazini ki bay mwayen transpò chaj nan lè pou kote ki polè. Anplis enpòtans 

estratejik baz la, li se yon motè ekonomik enpòtan pou Capital Region. Gras ak Gouvènè Cuomo, 

sibvansyon sa a pral ede kontinye angajman New York pou 109yèm Zèl Transpò a.” 

 

Chuck Steiner, Prezidan ak Direktè Jeneral Chanm Konte Schenectady, di konsa, “Nou gen anpil 

rekonesans poutèt Gouvènè Cuomo rekonèt enpòtans baz Stratton Air National Guard pou ekonomi 

Konte Schenectady ak tout Capital Region. Nou te travay san pran souf avèk ekip devlopman ekonomik 

Konte Schenectady ki gen Metroplex pou jwenn finansman sa a y ap itilize pou pwoteje misyon ak djòb 

nan enstalasyon militè enpòtan sa a ki nan kominote nou an.”  

 

Judy Dagostino, Prezidan Lejislati Konte Schenectady, di konsa, “Nou di Gouvènè Cuomo mèsi pou kalite 

dirijan li sou efò sa a k ap fèt toupatou nan Eta a pou pwoteje misyon ak djòb enpòtan nan enstalasyon 

militè enpòtan yo ansanm avèk pwòp Stratton Air National Guard Base nou. Finansman Eta sa a enpòtan 

pou efò nou yo pou pwoteje plis pase 2.000 djòb nan enstalasyon militè yo ki nan Konte Schenectady.” 

 

Gabreski ANGB 

 

Senatè Kenneth LaValle di konsa, “Gabreski Airport ak 106yèm Zèl Sekou a enpòtan pou misyon rechèch 

ak sekou. Finansman eta a pral ede asire 106yèm ak ekip li yo ki fòme anpil ap rete isit la nan Konte 

Suffolk.” 

 

Manm Asanble Fred W. Thiele, Jr., di konsa, “Mwen bat bravo pou Gouvènè Cuomo pou devouman li 

pou 106yèm Zèl Sekou a. Long Island ak tout avantaj Eta New York jwenn nan devouman ak kouraj gason 

ak fanmi 106yèm nan, epi mwen gen anpil rekonesans pou efò tout reprezantan lokal ki te batay anpil pou 

106yèm Air National Guard.  Sitwayen New York yo ap kontinye jwenn avantaj nan mwayen sekirite ak 

sekou yo.” 

 

Egzekitif Konte Suffolk, Steve Bellone, di konsa, “106yèm Zèl Sekou a jwe yon wòl enpòtan nan defans 

nasyon nou an, epi li se yon resous kominotè tou jan sa pwouve nan apre Sipè-Ouragan Sandy. Nou 

kontan epi nou gen rekonesans pou Gouvènè Cuomo pou sibvansyon ekivalan $126.000 dola New York 

State Empire Development Corporation te bay la. Lajan sa a pral ede asire yo jwenn zouti kominikasyon 

ki nesesè pou amelyore mwayen repons lokal yo. Pandan Sipè-Ouragan Sandy, 106yèm Zèl Sekou te bay 

resous enpòtan pou Konte Suffolk sou fòm anplwaye pou ede Depatman Lapolis Konte Suffolk ak 

Depatman Lapolis ti vil ak vilaj yo. Pandan nou te bezwen tout koutmen, 106yèm Zèl Sekou a te travay 

toutbon, epi nou gen rekonesans pou patenarya a nan ede jwenn sekirite piblik pou sitwayen Konte 

Suffolk yo.” 

 

Watervliet Arsenal 

 

Senatè Neil Breslin di konsa, “Mwen kontan pou wè yo te chwazi Watervliet Arsenal pou resevwa lajan 

sibvansyon sa a k ap ede Asenal la sipòte mwayen rechèch ak manifakti alontèm li. Lòt envestisman nan 

Asenal la non sèlman ap ranfòse ekonomi nou an, men tou fòs lame nasyon nou an anjeneral.” 

 

Dirijan Majorite Asanble a, Ron Canestrari, di konsa, “Sa a se gwo nouvèl. Mwen bat bravo pou Gouvènè 

Cuomo poutèt li rekonèt travay enpòtan Patenarya a fè pou kreye ak atire bon kalite djòb pou moun ki 

nan Region Capital. Sibvansyon sa a pral pran avantaj nan envestisman nou te fè, epi l ap ranfòse 

patenarya piblik-prive k ap pwogrese nan Watervliet Arsenal.” 

 

Peter Gannon, Prezidan, Arsenal Business & Technology Partnership, di konsa, “Finansman sa a enpòtan 

pou planifye fiti patenarya piblik-prive nou te devlope avèk siksè nan Watervliet Arsenal nan dènye dis 

(10) ane yo. Eta New York te, epi ap kontinye yon patnè ki trè enpòtan pou siksè nou nan atire rechèch 

teknik avanse ak konpayi manifakti pou ranpli espas yo pa itilize ase. Poutèt sa, konpayi prive sa yo ap 

ede fè depans fonksyònman nan sant lan, k ap asire kontinyasyon misyon militè nan Watervliet. Mwen 

vle bat bravo pou Gouvènè Cuomo ak ekip li a pou angajman yo pou pwojè devlopman ekonomik 

rejyonal epitou poutèt yo sipòte opòtinite pou re-devlopman enpòtan tankou travay Arsenal Business & 

Technology Partnership ap fè a.”  

 

Hancock Field ANGB 

 

Senatè David J. Valesky di konsa, “Mwen bat bravo pou Gouvènè Cuomo poutèt li rekonèt sèvis enpòtan 

gason ak fanm brav ki nan 174yèm Zèl Atak la bay pou nasyon nou an. Gason ak fanm ki nan fòs lame nou 

an, ak nan inite ak baz kote y ap sèvi merite tout sipò nou.” 

 

Manm Asanble Sam Roberts di konsa, “Sipò pou Hancock Field Air National Guard Base non sèlman 

enpòtan pou defans nasyon nou an, men tou sa enpòtan pou pwoteje anpil santèn djòb ki konekte avèk 

baz sa a isit la nan Central New York. 174yèm Zèl Batay Lagad Nasyonal ki estasyone nan baz sa a te 

premye nan defans nasyon nou an. Konsèvasyon baz militè New York yo enpòtan pou bon jan fòmasyon 

jèn fanm ak gason brav nou yo nan fòs lame a yon fason pou yo ka defann peyi nou ak retounen lakay yo 

san pwoblèm.” 

 

Robert Simpson, Prezidan CenterState CEO, di konsa, “174yèm Zèl Atak ki nan Syracuse jwe yon wòl 

enpòtan nan sipòte sekirite nasyonal nou, pandan l ap kreye yon enpak ekonomik lokal pou plis pase 

$89 milyon dola, chak ane. Li trè enpòtan pou eta a konsève yon estrateji inifye pou asire dirabilite 

alontèm enstalasyon militè eta nou an. Mwen bat bravo pou Gouvènè a ak pou kalite dirijan li nan 

sipòte faktè ekonomik enpòtan sa yo nan kominote nou an.” 

 

### 

